
   Ĕненес килмест пĕртте:

Çăвать çумăр январьте!

Çăвать пирĕн тăрăхра!

Юхать, калăн, пăрăхран!



Йĕпетсе уя-хире,

Хăпарать çăра тĕтре.

Тытăркийĕ пĕтнĕрен,

Тăкăнать шыв тӳперен.



Вăл юра ирĕлтерет.

Мĕне çакă пĕлтерет?

Шухăшлатăп эп хамла:

— Январь сивĕ пулмалла!



Хĕрĕх градус сивĕрен

Хĕлле ĕлĕк тĕлĕнмен.

Сивĕ çук паян анчах:

Ешерет хирте калча.



Шыв юхать шăнкăртатса,

Çул çинчи юра татса.

Ак мĕнрен тĕлĕнмелле!

Кĕркунне паян? Хĕлле?

  